Verkefnið

Made in Iceland er samstarfsverkefni sendiráðs Íslands í Kína, Útflutningsráðs Íslands og utanríkisráðuneytisins og er ætlað íslenskum fyrirtækjum sem hafa áhuga og getu til útflutnings á einn stærsta neytendamarkað heims.

Í dag eru vel á þriðja tug fyrirtækja skráð í verkefnið sem hófst formlega í apríl 2009 og lýkur í apríl 2011. Enn er verið að skrá fyrirtæki í verkefnið og er áætlað að skráningum ljúki á næstunni.

Markmið og leiðir

Markmiðið með verkefninu er að leita uppi tækifæri í Kína til að kynna vörur og þjónustu íslenskra fyrirtækja og greiða leið þeirra við að ná viðskiptasamböndum í Kína.

Til að auka sýnileika allra fyrirtækjanna verða þau kynnt undir sameiginlegu vörumerki, Made in Iceland, sem notað verður fyrir verkefnið. Starfsmenn við sendiráð Íslands í Kína munu sjá um kynningarstarfið en þar hefur góð reynsla áunnist í slíku starfi í gegnum verkefnið IBF (Icelandic Business Forum) sem sett var af stað fyrir rúmu ári síðan og er ætlað fyrirtækjum sem þegar eru á markaði í Kína. Í dag eru 18 íslensk fyrirtæki þátttakendur í IBF en hægt er að sjá nánari upplýsingar um verkefnið á vefslóðinni www.iceland.cn
Hvað fæst fyrir að vera þátttakandi.

· Þýðingu á því markaðsefni sem á að nota á vef og í bækling af ensku yfir á kínversku.
· Vefsíða þar sem fyrirtækin og atvinnugreinarnar sem þau starfa í verða kynnt bæði á ensku og kínversku.

· Bæklingur í lit þar sem hvert fyrirtæki fær eina opnu. Bæklingurinn verður prentaður árlega í 1500 eintökum og honum dreift víðs vegar um Kína á öll helstu viðskiptaráð og aðra viðskiptatengda staði sem þykja spennandi kostur að auglýsa á.
· Gott aðgengi að viðskiptafulltrúa Íslands í Kína þar sem öll vinna tengd verkefninu hefur ákveðinn forgang.
· Sendiráðið Íslands í Kína mun leitast við að finna tækifæri til að vera með sérstakar kynningar á vörum og þjónustu þátttakenda verkefnisins í sendiráðinu og víðar.
· Skipulagning á sameiginlegum kynningum íslensku fyrirtækjanna á sýningum og öðrum atburðum sem fyrirtækin vilja taka þátt í.*
*Athugið að ekki er innifalinn sá kostnaður sem tengist þátttöku í sýningum og viðburðum. 

Skuldbinding þátttakenda

1. Ætlast er að hver þátttakandi skuldbindi sig í samstarfi til tveggja ára eða frá 

apríl 2009 – apríl 2011.

2. Að hver þátttakandi greiði 27.500 kr. þátttökugjald sem samsvarar 5 klst. vinnu viðskiptafulltrúans sbr. hefðbundinn verksamning.

3. Að hver þátttakandi skili á tölvutæku formi upplýsingum um vöru og fyrirtæki á ensku sem nota á til kynningar á vef og í bæklingi fyrir þann tíma sem óskað er eftir.

